
Boshlang‘ich ta’lim yo‘nalishi 4-bosqich talabasi

Annotatsiya: Ushbu maqolada boshlang‘ich ta’lim jarayonida interfaol metodlardan foydalanishning samarali usullari 
tahlil qilingan. Interfaol metodlarning o‘quvchilarning bilish faolligini oshirish, mustaqil fikrlash ko‘nikmalarini rivojlant-
irish, dars jarayoniga qiziqishini kuchaytirish hamda ta’lim samaradorligini yuksaltirishdagi ahamiyati yoritilgan. Shu
ningdek, boshlang‘ich sinf o‘quvchilarining yosh va psixologik xususiyatlarini inobatga olgan holda qo‘llaniladigan interfaol 
metodlar, ularning afzalliklari va amaliy qo‘llash mexanizmlari ko‘rib chiqilgan. Tadqiqot natijalari interfaol metodlardan 
foydalanish o‘quvchilarning bilimlarni puxta o‘zlashtirishi va kommunikativ kompetensiyalarini rivojlantirishga xizmat qi
lishini ko‘rsatadi.

Kalit so‘zlar: boshlang‘ich ta’lim, interfaol metodlar, ta’lim samaradorligi, innovatsion pedagogika, mustaqil fikrlash, bilish 
faolligi, ta’lim texnologiyalari, o‘quv jarayoni, kompetensiyaviy yondashuv, pedagogik innovatsiyalar.
Abstract: This article analyzes effective methods of using interactive approaches in the process of primary education. 
It highlights the significance of interactive methods in enhancing students’ cognitive activity, developing independent 
thinking skills, increasing their interest in the learning process, and improving educational effectiveness. Furthermore, the 
study examines interactive methods applied with consideration of the age-specific and psychological characteristics of 
primary school students, their advantages, and mechanisms for practical implementation. The research findings indicate 
that the use of interactive methods contributes to the effective acquisition of knowledge and the development of students’ 
communicative competencies.

Key words: primary education, interactive methods, educational effectiveness, innovative pedagogy, independent 
thinking, cognitive activity, educational technologies, learning process, competency-based approach, pedagogical inno-
vations.
Аннотация: В данной статье проанализированы эффективные способы использования интерактивных методов в 
процессе начального образования. Освещается значение интерактивных методов в повышении познавательной 
активности учащихся, развитии навыков самостоятельного мышления, усилении интереса к учебному процессу и 
повышении эффективности обучения. Кроме того, рассмотрены интерактивные методы, применяемые с учетом 
возрастных и психологических особенностей учащихся начальных классов, их преимущества и механизмы прак-
тического использования. Результаты исследования показывают, что применение интерактивных методов способ-
ствует прочному усвоению знаний учащимися и развитию их коммуникативных компетенций.

Ключевые слова: начальное образование, интерактивные методы, эффективность обучения, инновационная 
педагогика, самостоятельное мышление, познавательная активность, образовательные технологии, учебный про-
цесс, компетентностный подход, педагогические инновации.

KIRISH
Bugungi kunda ta’lim tizimini modernizatsiya qilish, o‘quvchilarning mustaqil fikrlash, muammolarni hal 

etish va ijodiy yondashuv kompetensiyalarini rivojlantirish dunyo ta’lim siyosatining ustuvor yo‘nalishlaridan biri 
hisoblanadi. Shu nuqtai nazardan, boshlang‘ich ta’lim jarayonida interfaol metodlardan samarali foydalanish 
o‘quvchilarning bilish faolligini oshirish, ularni dars jarayonining faol ishtirokchisiga aylantirish hamda ta’lim 
sifatini yuksaltirishning muhim omili sifatida e’tirof etilmoqda.

Xalqaro tajribaga nazar tashlaydigan bo‘lsak, rivojlangan davlatlar ta’lim tizimlarida interfaol o‘qitish 
texnologiyalariga alohida e’tibor qaratilmoqda. Jumladan, Finlyandiya, Singapur, Janubiy Koreya va Yaponiya 

kabi davlatlarda o‘quvchi markazli ta’lim yondashuvi asosida tashkil etilgan darslarda munozara, loyiha metodi, 
hamkorlikda o‘qitish, muammoli vaziyatlar yaratish va tanqidiy fikrlashni rivojlantiruvchi metodlardan keng 
foydalaniladi. Ushbu tajribalar o‘quvchilarning bilimlarni mustaqil egallashi, kommunikativ kompetensiyalarini 
rivojlantirishi va amaliy faoliyatga tayyorligini oshirishda yuqori natijalar berayotganini ko‘rsatmoqda. Xususan, 
UNESCO tomonidan ilgari surilgan “Ta’lim – barqaror taraqqiyot omili” konsepsiyasida ham zamonaviy peda-
gogik texnologiyalar va interfaol metodlarni ta’lim jarayoniga joriy etish muhim vazifa sifatida belgilangan. 
Shuningdek, OECD tomonidan amalga oshiriladigan xalqaro baholash dasturlarida o‘quvchilarning nafaqat 
nazariy bilimlari, balki amaliy ko‘nikmalari, muloqot va hamkorlik kompetensiyalariga ham katta ahamiyat 
berilmoqda.

 O‘zbekiston Respublikasida ham ta’lim tizimini xalqaro standartlar asosida rivojlantirish bo‘yicha keng 
ko‘lamli islohotlar amalga oshirilmoqda. Jumladan, O‘zbekiston Respublikasi Konstitutsiyasining ta’limga oid 
normalarida har bir fuqaroning sifatli ta’lim olish huquqi kafolatlangan. Shuningdek, “Ta’lim to‘g‘risida”gi Qonun 
hamda “2022–2026-yillarga mo‘ljallangan Yangi O‘zbekistonning Taraqqiyot strategiyasi”da ta’lim sifatini 
oshirish, ilg‘or pedagogik texnologiyalarni joriy etish va o‘quvchilarning kompetensiyalarini rivojlantirish ustuvor 
vazifalar sifatida belgilangan.Mazkur huquqiy-me’yoriy hujjatlar asosida umumiy o‘rta ta’lim maktablarida 
zamonaviy pedagogik texnologiyalarni qo‘llash, ta’lim jarayonini interfaol metodlar asosida tashkil etish hamda 
o‘quvchilarning mustaqil ta’lim olish kompetensiyalarini shakllantirishga alohida e’tibor qaratilmoqda. Ayniqsa, 
boshlang‘ich ta’lim bosqichida interfaol metodlardan foydalanish o‘quvchilarning fanga qiziqishini oshirish, 
bilimlarni samarali o‘zlashtirish va shaxsiy rivojlanishini ta’minlashda muhim ahamiyat kasb etadi.

MAVZUGA OID ADABIYOTLAR SHARHI
Boshlang‘ich ta’lim jarayonida interfaol metodlardan foydalanish masalasi pedagogika fanida keng 

o‘rganilgan ilmiy yo‘nalishlardan biri hisoblanadi. Mazkur muammo bo‘yicha xorijiy va mahalliy olimlar tomonidan 
olib borilgan tadqiqotlarda interfaol ta’limning nazariy asoslari, amaliy ahamiyati hamda o‘quvchilar kompeten-
siyalarini rivojlantirishdagi o‘rni yoritib berilgan.

Xususan, amerikalik pedagog olimlar D. Jonson va R. Jonsonlarning ilmiy ishlarida hamkorlikda o‘qitish 
texnologiyalarining o‘quvchilar faolligini oshirishdagi ahamiyati asoslab berilgan.1 Ularning fikricha, o‘quvchilarni 
kichik guruhlarda ishlashga jalb etish bilimlarni samarali o‘zlashtirish, muloqot madaniyatini shakllantirish va 
tanqidiy fikrlash ko‘nikmalarini rivojlantirishga xizmat qiladi.

Shuningdek, J. Dyui tomonidan ilgari surilgan faol ta’lim konsepsiyasida o‘quvchining ta’lim jarayonidagi 
faolligi va mustaqil izlanishi bilim olishning asosiy omili sifatida e’tirof etilgan.

 Mamlakatimiz olimlari tomonidan ham interfaol metodlarning ta’lim samaradorligini oshirishdagi roli keng 
tadqiq etilgan. Jumladan, N. Saidahmedov, B. Farberman, U. Tolipov va M. Usmonboyevalarning ilmiy ishlarida 
zamonaviy pedagogik texnologiyalar, interfaol metodlarning nazariy asoslari hamda ularni ta’lim amaliyotiga 
tatbiq etish masalalari yoritilgan. 

TADQIQOT METODOLOGIYASI
Tadqiqotlarda “Aqliy hujum”, “Klaster”, “BBB”, “Baliq skeleti”, “Venn diagrammasi”, “Rollli o‘yinlar” kabi 

interfaol metodlarning o‘quvchilarning mustaqil fikrlashini rivojlantirishdagi samaradorligi alohida ta’kidlangan. 
Mazkur tadqiqotda boshlang‘ich ta’lim jarayonida interfaol metodlardan foydalanishning samarali usulla-
rini aniqlash maqsadida nazariy va empirik tadqiqot metodlaridan foydalanildi.2 Tadqiqot metodologiyasining 
asosini pedagogik kuzatish, ilmiy adabiyotlarni tahlil qilish, taqqoslash, umumlashtirish va tizimli yondashuv 
metodlari tashkil etdi.

 Tadqiqot davomida mahaliy va xorijiy ilmiy manbalar, normativ-huquqiy hujjatlar hamda zamonaviy 
pedagogik texnologiyalar bo‘yicha olib borilgan ilmiy izlanishlar o‘rganildi. Shuningdek, boshlang‘ich sinflarda 
qo‘llanilayotgan interfaol metodlarning amaliy samaradorligi tahlil qilinib, ularning o‘quvchilarning bilish faolligi, 
mustaqil fikrlashi va kommunikativ kompetensiyalarini rivojlantirishga ta’siri baholandi.3

Tadqiqotning metodologik asosini shaxsga yo‘naltirilgan ta’lim, kompetensiyaviy yondashuv, faoliyatga 
asoslangan o‘qitish hamda interfaol ta’lim tamoyillari tashkil etadi. Ushbu yondashuvlar asosida boshlang‘ich 
ta’lim jarayonida interfaol metodlardan foydalanishning pedagogik imkoniyatlari va samarali usullari tahlil qilindi.

1	 Tolipov O‘, Usmonboyeva M. Pedagogik texnologiyalar: nazariya va amaliyot. – Toshkent: Fan, 2023. – 320 b.
2	 Vygotsky L.S. Mind in Society: The Development of Higher Psychological Processes. – Cambridge: Harvard University Press, 2021. 

– 159 p.
3	 Johnson D.W., Johnson R.T. Learning Together and Alone: Cooperative, Competitive and Individualistic Learning. – Boston: Allyn & 

Bacon, 2024. – 376 p.

TAHLIL VA NATIJALAR
 Tadqiqot davomida boshlang‘ich ta’lim jarayonida interfaol metodlardan foydalanishning o‘quvchilar bili-

mini o‘zlashtirish darajasi, bilish faolligi hamda mustaqil fikrlash ko‘nikmalariga ta’siri tahlil qilindi. O‘rganishlar 
shuni ko‘rsatdiki, interfaol metodlar asosida tashkil etilgan darslarda o‘quvchilar an’anaviy darslarga nisbatan 
faolroq ishtirok etadilar, o‘z fikrlarini erkin bayon qiladilar va o‘quv materiallarini chuqurroq o‘zlashtiradilar.

Tahlillar natijasida boshlang‘ich sinflarda “Aqliy hujum”, “Klaster”, “BBB”, “Venn diagrammasi”, “Insert”, 
“Rollli o‘yinlar” va “Kichik guruhlarda ishlash” kabi interfaol metodlardan foydalanish o‘quvchilarning darsga 
qiziqishini sezilarli darajada oshirishi aniqlandi. Mazkur metodlar o‘quvchilarning mantiqiy fikrlash, tahlil qilish, 
taqqoslash va xulosa chiqarish ko‘nikmalarini rivojlantirishga xizmat qiladi.

Xususan, “Aqliy hujum” metodidan foydalanish o‘quvchilarning ijodiy va erkin fikrlashini rag‘batlantiradi.
“Klaster” metodi esa mavzu yuzasidan tushunchalar o‘rtasidagi bog‘liqliklarni aniqlash hamda bilimlarni 

tizimlashtirish imkonini beradi.
“Venn diagrammasi” yordamida o‘quvchilar predmet va hodisalarning umumiy hamda farqli jihatlarini 

taqqoslash orqali tahliliy fikrlash qobiliyatlarini rivojlantiradilar.
Shuningdek, guruhlarda ishlashga asoslangan interfaol metodlar o‘quvchilarda hamkorlikda faoliyat 

yuritish, o‘zaro hurmat, tinglash va muloqot madaniyatini shakllantirishga ijobiy ta’sir ko‘rsatadi. Bunday faoliyat 
jarayonida har bir o‘quvchi muhokamalarda qatnashadi, fikr almashadi va jamoaviy qaror qabul qilish ko‘nik-
malarini egallaydi.

 Tadqiqot natijalari interfaol metodlarning boshlang‘ich ta’lim samaradorligini oshirishdagi muhim peda-
gogik vosita ekanligini tasdiqladi. Interfaol yondashuv asosida tashkil etilgan darslarda o‘quvchilarning bilimlarni 
o‘zlashtirish darajasi, mustaqil ishlashga bo‘lgan qiziqishi va kommunikativ kompetensiyalari yuqori ekanligi 
kuzatildi. Ayniqsa, o‘quvchi markazli ta’limni tashkil etishda interfaol metodlar ta’lim sifatini oshirishning sama-
rali omili sifatida namoyon bo‘ldi.

Natijalar shuni ko‘rsatadiki, boshlang‘ich sinf o‘qituvchilari tomonidan interfaol metodlardan maqsadli va 
tizimli foydalanish o‘quvchilarning intellektual salohiyatini rivojlantirish, ta’lim jarayoniga motivatsiyasini kuchay-
tirish hamda kompetensiyaviy yondashuv asosida sifatli ta’limni ta’minlashga xizmat qiladi. Shu sababli inter-
faol metodlarni darslarning mazmuni va maqsadiga mos ravishda tanlash hamda muntazam qo‘llash muhim 
pedagogik ahamiyat kasb etadi.

XULOSA VA TAKLIFLAR
Boshlang‘ich ta’lim jarayonida interfaol metodlardan foydalanish ta’lim samaradorligini oshirishning muhim 

omillaridan biri hisoblanadi. Tadqiqot natijalari shuni ko‘rsatdiki, interfaol metodlar o‘quvchilarning bilish faol-
ligini oshirish, mustaqil va tanqidiy fikrlash ko‘nikmalarini rivojlantirish, darslarga qiziqishini kuchaytirish hamda 
bilimlarni puxta o‘zlashtirishga xizmat qiladi. Tahlillar asosida aniqlanishicha, “Aqliy hujum”, “Klaster”, “BBB”, 
“Venn diagrammasi”, “Insert” va guruhlarda ishlash kabi interfaol metodlar boshlang‘ich sinf o‘quvchilarining 
yosh va psixologik xususiyatlariga mos bo‘lib, ularning kommunikativ kompetensiyalarini shakllantirishda 
samarali natijalar beradi. Mazkur metodlar o‘quvchilarning o‘z fikrini erkin ifodalashi, jamoada ishlashi va 
muammolarni mustaqil hal etish qobiliyatlarini rivojlantirishga imkon yaratadi.

Shuningdek, xalqaro tajriba va zamonaviy pedagogik yondashuvlar tahlili interfaol ta’lim texnologiyalaridan 
foydalanish bugungi kunda sifatli ta’limni ta’minlashning muhim shartlaridan biri ekanligini ko‘rsatdi. O‘zbe
kiston ta’lim tizimida amalga oshirilayotgan islohotlar ham ta’lim jarayoniga innovatsion va interfaol metodlarni 
keng joriy etishni talab etmoqda.

 Tadqiqot natijalariga asoslanib, boshlang‘ich sinf o‘qituvchilariga darslarni rejalashtirish va tashkil etishda 
interfaol metodlardan tizimli hamda maqsadga muvofiq foydalanish tavsiya etiladi. Bu esa o‘quvchilarning ta’lim 
sifatini oshirish, ularni zamonaviy jamiyat talablariga mos ravishda tarbiyalash va kompetensiyaviy yondashuv 
asosida rivojlantirishga xizmat qiladi. Demak, boshlang‘ich ta’lim jarayonida interfaol metodlardan samarali 
foydalanish o‘quvchilarning har tomonlama rivojlanishini ta’minlash, ta’lim sifati va samaradorligini oshirishning 
muhim pedagogik sharti hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

